
योग में रमणीकता लाने के लिये क्या क्या  करे ❓
कुछ अभ्यास या अनुभव❓❓

☞ रमणीकता का मतलब है - रमण करने वाला।जो हर कर्म में केवल एक बाप को याद करता हुआ सबके साथ उमंग उत्साह और खुशी को बांटता रहे और जिसको साकारी भाषा मे कह सकते है दिल लुभाने वाला।

☞ हमे परमात्मा की याद के साथ - साथ आत्मा के स्वरूप व सातों गुणों की स्मृति बुद्धि मे रहनी चाहिये।इस स्मृति द्वारा ही हम रमणीक भी बन सकते है और योगी भी।

☞ योग मे रमणिकता लाने के लिए सदैव मन द्वारा बाबा की महिमा व स्व की महिमा को याद करते जाओ।

☞ ज्ञान में जिस आत्मा को सर्व संबंधों की भासना , सर्व संबंधों का अनुभव होगा वह कभी भी बोर नहीं हो सकता वो हमेशा रमणीक रहता है और भविष्य का जो हमारा स्वरुप है हमारा जो आदि स्वरुप है उसकी स्मृति से उसमें क्या-क्या कैसी प्रकृति होगी कैसा वहां का खानपान होगा कैसे दृश्य  होंगे और सब जो चीज बाबा ने बताई है ज्ञान के आधार पर उसमें रमण करना तो ये सब हमारे रमणीकता है।

☞ जो बाबा ने योग सिखाया उसके साथ कितने सुंदर सुंदर गीत हैं, गीतों के साथ हमारा मन कितना प्रफुल्लित रहता है ,अपने को कितना आनंदित महसूस करते है।आजकल अच्छे अच्छे गीतों की वीडियो आ गई हैं , पीएम टीवी हो गया है।अनेक साधन इतने हो गए हैं की लाइफ में रमणीकता ही रमणीकता है। 

☞ वैसे भी हम देखें बाबा को याद करने के लिए कितनी फ्रीडम हैं ।कभी भी याद करो, किसी भी समय याद करो अगर मान लीजिये कोई टाइम चूक गए आप तो अगले पल याद कर लो। तो इतनी  आजादी है main चीज़ है अपने मन को रमणीक रखना तो रमणीक मन तभी होगा जब हम धारणाओं पर चलेंगे , श्रीमत का पालन करेंगे आप चाहे कितना भी गीत सुन लें , आप चाहे कितना भी कुछ कर ले, कितने भी साधन अपना लें, अगर आपकी श्रीमत का उलंघन है कहीं ना कहीं तो आपके मन में उमंग उत्साह रह नहीं सकता ।

☞ कभी पत्र व्यवहार के माध्यम से , कभी बाबा से मीठी-मीठी रूहरिहान करके, कभी संबंध के बारे में सोच कर, कभी स्वमान में स्थित होकर के , कभी अगर बैठने में योग नहीं लग रहा तो चलते फिरते, कभी घूम फिर के , कभी योग लग ही नहीं रहा है तो ज्ञान का मनन चिंतन करके, या अव्यक्त वाणी पढ़ करके , अगर इस पर भी ध्यान नहीं लग रहा है तो , सेवा पर लगाइए, या धारणा पर या  जो प्राप्तियां हैं उन्हें याद करे तो योग में आनन्द आएगा।

☞ परमधाम में बाबा और मैं....शिवबाबा मुझ पर रंग-बिरंगी किरणे बरसा रहे है।उन सतरंगी किरणों से मन परमानन्द को पा लेता है।

☞ कभी सागर के किनारे संकल्पों से पहुंच जाये और बाबा के साथ का अनुभव करें।

☞ कभी कल्प वृक्ष के ऊपर स्वयं को अनुभव करे कि बाबा भी मेरे साथ है।

☞ कभी ग्लोब के ऊपर फरिश्ता बन बापदादा के साथ लाइट माइट की किरणे सारे विश्व में फ़ैलाये।

☞ सतयुग की सैर करो, सूक्ष्म वतन की सैर करे , इस बेहद के ड्रामा का चिंतन करे , अपने श्रेष्ठ भाग्य का चिंतन करे।

☞ कभी आत्मा रूप का।कभी फरिश्ता रूप का ।कभी विश्व कल्याणकारी। कभी वरदानी मूर्त। कभी बीजरूप। कभी पूर्वज रूप की स्म्रति। कभी स्वमान का अभ्यास करें।

☞ बाबा से सर्व संबधों का रस योग मे ले..कभी पिता के रूप से बाबा का हाथ पकड़ विश्व का चक्र लगाओ... कभी सखा बन बाबा से अपने मन की बातें करो।

☞ बाबा को बुलाकर उनसे शक्तियों की किरणे ले व चारो ओर फैलाये।कभी पहाड़ों मे... कभी आकाश मे.... कभी अपने घर मे .....

☞ मातायें किचन में बाबा को बुलाये और उनसे बाते करते- करते काम करे फिर देखें काम कैसे फटाफट होता है और योग भी हो जाता हैं।थकान भी नही होगी।

☞ बाबा ने कहा मास्टर सर्वशक्तिवान का अनुभव के लिए जब शक्ति स्वरुप बन करके हम योग करेंगे तो ही मास्टर सर्वशक्तिवान का अच्छा अनुभव कर सकेंगे।जब आशिक को माशूक बन करके याद करेंगे या राम को सीता बन करके याद करो उसमें खो जाओ , ऐसा विचार करो की मैं सीता हूँ, इस अशोक वाटिका में हूँ, परमात्मा की छत्रछाया में। ये रमणीकता का अनुभव है।

☞ दुनिया की हालत को देख करके जब हम comparison के रूप में देखते हैं तो हमें पता चलता है की हम कहां से कहां है और कितने इस कलयुग में इतने दु:ख से भरी दुनिया में भी सुख का अनुभव कर रहे हैं ये कोई छोटी बात नहीं बहुत बड़ी बात है। जब हमारी दृष्टि बेहद के नज़र में होती है तब हमें महसूस होता है कि हम बाबा के गोद में बैठे हैं। 

                  अनुभव

☞ जब पढाई करते तो पहले बाबा का आह्वान करे - बाबा आ जाओ पढ़ने। कभी बाबा को स्टूडेंट बनाये तो कभी दोस्त बनाकर साथ में डिस्कस करे। 
कभी बाबा को टीचर बनाये।
ऐसे हर कर्म में बाबा के साथ अलग अलग सम्बन्ध जोड़ने से योग भी होता और मजा भी आता।

